
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԱՊՐԻԼԻ 18-Ի ԹԻՎ 525-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	19-09-2025թ.

	
	N 01/2-1/20415-2025

	 Դիտողություններ և առաջարկություններ չկան։
	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	15-09-2025թ. 

	
	N 01/3-2/56533-2025

	«Հայաստանի Հանրապետության կառավարության 2024 թվականի ապրիլի 18-ի N 525-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ ներկայացված տեղեկությունները բավարար չեն ԵՏՄ ԱՏԳ ԱԱ տասանիշ ծածկագրով դասակարգման ճշգրտության վերաբերյալ դիրքորոշում հայտնելու համար:
Հայտնում ենք նաև, որ «ԻՆ-ՎԻ» սահմանափակ պատասխանատվությամբ ընկերությունը (ՀՎՀՀ՝ 02599869, գրանցված՝ 07.06.2011թ.) գործում է հարկման ընդհանուր համակարգում, ըստ ներկայացրած վերջին՝ 2025թ. օգոստոս ամսվա եկամտային հարկի և սոցիալական վճարի ամսական հաշվարկի ունի 95 հարկման բազա ունեցող վարձու աշխատողներ, իսկ 11.09.2025թ․ դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն։
	 Ընդունվել է։












	3․ ՀՀ արդարադատության նախարարություն
	17-09-2025թ․

	
	N /27.2/41489-2025

	 «Հայաստանի Հանրապետության կառավարության 2024 թվականի ապրիլի 18-ի N 525-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1․ Նախագծի դրույթների համատեքստում անհրաժեշտ ենք համարում մեջբերել ՀՀ կառավարության 2015 թվականի սեպտեմբերի 17-ի N 1118-Ն որոշմամբ սահմանված հավելվածի 4-րդ կետը, որի համաձայն՝ մաքսատուրքից ազատելու արտոնությունը կիրառվում է գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ և համալրող մասերի, հումքի և (կամ) նյութերի (այդ թվում՝ լիզինգով ձեռք բերված) նկատմամբ, որոնք չեն արտադրվում ԵԱՏՄ անդամ երկրներում (կամ արտադրվում են ներդրումային ծրագրի իրականացման համար ոչ բավարար քանակով), կամ ԵԱՏՄ անդամ երկրներում արտադրվող նմանատիպ ապրանքները չեն համապատասխանում ներդրումային ծրագրի իրականացման համար անհրաժեշտ տեխնիկական չափանիշներին:
Վերը նշվածի մասով հիմք է ընդունվում անձի հայտարարությունը։
Ղեկավարվելով վերոգրյալ կարգավորմամբ, ակնհայտ է դառնում, որ մաքսատուրքից ազատելու արտոնությունը կիրառվում է միայն գերակա ոլորտում իրականացվող ներդրումային ծրագրի շրջանակներում ներմուծվող համապատասխան այն ապրանքների նկատմամբ, որոնք չեն արտադրվում ԵԱՏՄ անդամ երկրներում (կամ արտադրվում են ներդրումային ծրագրի իրականացման համար ոչ բավարար քանակով), կամ ԵԱՏՄ անդամ երկրներում արտադրվող նմանատիպ ապրանքները չեն համապատասխանում ներդրումային ծրագրի իրականացման համար անհրաժեշտ տեխնիկական չափանիշներին:
Հատկանշական է, որ Նախագծով Հայաստանի Հանրապետության կառավարության 2024 թվականի ապրիլի 18-ի N 525-Ա որոշման հավելվածի նոր լրացվող 2-6-րդ կետերում թվարկված ապրանքների ԵԱՏՄ անդամ երկրներում չարտադրվելու կամ ԵԱՏՄ անդամ երկրներում արտադրվող նմանատիպ ապրանքների ներդրումային ծրագրի իրականացման համար անհրաժեշտ տեխնիկական չափանիշներին անհամապատասխանության վերաբերյալ որևէ հիշատակում առկա չէ ո՛չ Նախագծի փաթեթին կից ներկայացված «ԻՆ-ՎԻ» ՍՊԸ-ի տնօրենի դիմումում, ո՛չ էլ Նախագծին կից ներկայացված հիմնավորման մեջ։
Ուստի, հիմք ընդունելով վերոգրյալը գտնում  ենք, որ լրացուցիչ հիմնավորման և պարզաբանման կարիք ունի Հայաստանի Հանրապետության կառավարության 2024 թվականի ապրիլի 18-ի N 525-Ա որոշման հավելվածի նոր լրացվող 2-6-րդ  կետերում թվարկված ապրանքների ԵԱՏՄ անդամ երկրներում չարտադրվելու կամ ԵԱՏՄ անդամ երկրներում արտադրվող նմանատիպ ապրանքների ներդրումային ծրագրի իրականացման համար անհրաժեշտ տեխնիկական չափանիշներին չհամապատասխանելու հարցը։
	

















   Չի ընդունվել։
[bookmark: _GoBack]Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ և համալրող մասերի, հումքի և (կամ) նյութերի (այդ թվում՝ լիզինգով ձեռք բերված) ԵԱՏՄ անդամ երկրներում չարտադրվելու (կամ ներդրումային ծրագրի իրականացման համար ոչ բավարար քանակով արտադրվելու), կամ ԵԱՏՄ անդամ երկրներում արտադրվող նմանատիպ ապրանքների՝  ներդրումային ծրագրի իրականացման համար անհրաժեշտ տեխնիկական չափանիշների անհամապատասխանության վերաբերյալ ներկայացված տեղեկատվության համար հիմք է ընդունվում դիմումատուի հայտարարությունը։




